Хэшээл: буряад хэлэн
Класс: 6

Дата: мартын арбан дγрбэн

Хэшээлэй темэ: «Тоонто нютаг Уланхаамни»

Хэшээлэй тγхэл (Тип урока): hурагшадай мэдэсэ, шадабари ба   дадал шалгалга ба бэхижγγлгэ.
   (урок обобщения и систематизации  знаний, умений и навыков    учащихся)
Хэшээлэй янза (форма урока): практическа ажал
Цели:

1. hургалгын:
а) ойлгуулгын -  юумэнэй нэрэ гэhэн темэ дабтажа, тэрэнэй удха шанар,  илгарал, зохилдол, хамаадал дабтан, хэр зэргэ ойлгоhыень элирγγлхэ;
hурагшадай хэлэгыень баян болгонгоо, шэнэ γгэнγγдтэй, юумэнэй нэрэнγγдтэй танилсуулха.
б) практическа – юумэнэй нэрэнγγдые текст сооhоо илгажа,  хэлэлгэдээ      элбэгээр, зγбөөр хэрэглэжэ hураха; зохилдол ба хамаадалыень оложо шадаха; элдэб шγγлбэринγγдые хэжэ шадаха.

в) шалгалтын – багшын асуудалда дγγрэн харюу γгэлгэ, даабаринуудые дγγргэлгэ. 

2. Хγгжөөлгын:
hурагшадай аман ба бэшэмэл хэлэлгэ хγгжөөлгын ажал  ябуулха, ухаан бодолыень гγйлгэхэ, хадуун абалга hайжаруулха.
3. Хγмγγжγγлгын: 
Тоонто нютагаа хγндэлжэ, гамнажа, нютагаараа омогорхожо ябаха гэжэ ойлгуулха; өөрынь нютагта hонирхол татаха, эзэн болонот гэжэ ойлгуулха; хамтын ажалай дγршэл олгуулха, γхибγγдэй хоорондохи нγхэсэлэй, хани барисаанай, бэе бэедээ туhаламжын мэдэрэл, хγмγγжэл γргэдхэхэ.

 Хэрэгсэл: ПК (компьютер), мультимедийный проектор,  номуудынь, зураг, таблица, карточканууд.
Хэшээлэй ябаса
I. Эмхидхэлэй γе.
Сайн байна, hурагшад! Мγнөө энэ хэшээлнай ехэ харюусалгатай нээмэл хэшээл гээшэ. Юундэб гэхэдэ таниие хэр зэргэ hуранабта, харюусанабта гэжэ харахаяа аяар Улаан-Үдэhөө айлшад ерэнхэй. Мэндэшэлэе. hуугты. 
 Энэ хэшээлнай «Тоонто нютаг Уланхаамни» гэжэ нэрэтэй. Юундэб гэхэдэ, энэ хэшээлдээ юумэнэй нэрэ гэhэн хэлэлгын хуби дабтангаа, өөрынгөө нютагтаяа айлшадаа танилсуулхабди. 
Хэшээлэймнай эпиграф:                      «Мэдэ!

                                            Бγмбэрсэг дэлхэйе мэдэхэеэ hанаа hаа,

Тγрγγн өөрынгөө нютаг hайса   шэнжэлэ!»

Танай урда γшөө иимэ проблемнэ асуудал табигдана: 

Юумэнэй нэрэнγγд хэр зэргэ хэлэлгэдэмнай хэрэглэгдэнэб? – хэшээлэйнгээ hγγлдэ энэ асуудалда харюу булта γгэхэт.
II. Оролто γгэ.

         Урид γзэhэн мэдэсыень hануулан  дабтан hэргээлгэ.
(повторение и обобщение отдельных фактов, событий, явлений)

Зай, хэшээлээ эхилэе. Хэшээлнай «Тоонто нютаг Уланхаамни» гэжэ нэрэтэй. hара γдэрөө, темэеэ дэбтэртээ бэшэе.
-  Тоонто нютаг гэжэ юу хэлэдэнэб?

Б: Зγб. Тγрэл орон соо хγн бγхэн өөрын тоонто нютагтай. Тоонто нютаг. Малая родина. Тоонто гээшэмнай хаана хγн тγрөөб, томо болооб, хγнэй тγрэhэн газар болоно. Танай тоонто нютаг, тγрэhэн, ехэ болоhон газартнай Уланхаан болоно. 
Б: Танай дунда өөрөө ехэ гоёор шγлэг зохёодог hурагша бии. Мγнөө танда Чойбонова Баярма  өөрынгөө тоонто нютаг тухай зохёоhон шγлэгөө уншахань. «Уланхаамни». Таанад hайнаар шагнагты, анализ хэхэбди. 
- Энэ шγлэг соогоо ямар уран арга хэрэглээб?

-Хадануудаа юун шэнги гэнэб?

Самбарта: Уланхаамни

- Ямар хэлэлгын хубиб? Юундэ?

- Ямар юумэнэй нэрэб? Юундэ?

Б: Манай Уланхаан нютагнай «Улюнхан – эвенкийское» гэжэ нэрэтэй. Юундэб? 

Мγнөө манай Уланхаан нютагтамнай 827 хγн ажаhуудаг. Буряадуудынь 637, хамнагаднай 167, 13 ород ба 10 бэшэ яhатан. Тγрγγн сагта нγгөө тээшээ байhан, хамнагаднай буряадуудhаа олон байгаа. Тиимэhээ эндэхи  тусхайта нэрэнγγднай булта хамнаган гарбалтай. 

Мγнөө бидэ шэнэ ойлгосотой, шэнэ γгэтэй танилсахабди. Тэрэ γгэ нюугданхай, таанад тэрэ γгэеэ өөhэдөө тааха ёhотойд. Танай урда энэ хуудаhан дээрэ кроссворд γгтэнхэй. Таанад зурагай доро γгынгөө тγрγγшын γзэг бэшэгты. Тиихэдэтнай ямар γгэ нюугданхай байнаб, гаража ерэхэ.
Топонимика
Географическа нэрэнγγдые (дайдын нэрэнγγдые) шэнжэлдэг эрдэмые топонимика гэнэбди. Буряад географическа нэрэнγγд уг гарбалаараа иимэ бγлэгγγд болодог: 1) эвенк, 2) тюрк, 3) монгол, 4) буряад хэлэнhээ. 

- Манай эндэхи нютагай нэрэнγγд уг гарбалаараа ямар бэ? Дэбтэртээ энэ γгэ бэшэе. 

- Уланхаан хамнаган γгэ гэнэбди, юун гэhэн γгэб? Хэн мэдэнэб?

- Жаахан гол гэhэн удхатай.
Даабари: энэ γгэ морфологическа шγγлбэри хэхэ. Самбарта нэгэ hурагша гараха.
III. Гэрэй даабари шалгалга.

- Мγнөө гэрэй даабарияа шалгая. Недели урид танда уридшалhан даабари γгөө hэм: проект зохёохо. Таанад 3 группа болоод, даабари абанхайт. Нютагайнгаа магазинууд, соёлой байшан, хγγгэдэй ясли тухай мэдээсэлнγγдые суглуулаад, өөрынгөө дураар папка болгоод гγ, али стенд, компьютерна презентаци болгоод, хамгаалха ёhотойд. Тиихэдэ γшөө текст шэнжэлгын даабари γгөө hэм: шэнэ мэдэhэн γгэнγγдээ бэшээд, нγгөө γхибγγдээ танилсуулха, тусхайта юумэнэй нэрэнγγдые, зохилдолой ба хамаадалай залгалтатай юумэнэй нэрэнγγдые тγγжэ бэшэхэ. Текст соо хэды γгэб гэжэ тоолоод, тэдээнhээ хэдыниинь юумэнэй нэрэ болоноб, хэды процентнь  гэжэ элирγγлхэ байгаат.
- Хамгаалагты.
Шэнэ мэдэhэн γгэнγγдээ словарь соогоо бэшэжэ байхат. hайнаар шагнагты, асуудалнуудые hурахат.
Тобшолол: Манай хэлэлгэ элдэб хэлэлгын хубинуудhаа бγридэнэ, тиихэдэ ехэнхи х/х юумэнэй нэрэ болоно. Аяар хахадhаа ехэнь юумэнэй нэрэнγγд. Юумэнэй нэрэ эгээ тγрγγшын хэлэлгын хуби, тиимэhээ таанад hайса энэ темэеэ ойлгохо ёhотойд.
Булта бэрхэнγγд.
IV. hурагшадай дадал шадабариин шалгалтын шата.
 Мγнөө группа бγхэндэ даабари:
1) Үгын бγридэлөөр шγγлбэри
  1 группа:  хγхилдөөн
   2 группа: наймаашан

  3 группа: магазинай
1, 2 – дохи гр. – юумэнэй нэрэнγγд ямар х/х бии болоноб, юунэй хγсөөр? (удаадахи суф. хγсөөр γйлэ тэмдэглэhэн юумэнэй нэрэнγγд гарана; хγниие тэмдэглэhэн юумэнэй нэрэнγγд гарана.)
Нэгэ-нэгээр самбарта хэхэ, бэшэн дэбтэртээ.

Мγнөө hэлгээд самбарта гараха. 

2) морфологическа шγγлбэри

1 гр. – наймааяа
2 гр. – хэрэгсэлнγγдые
3 гр. – γйлсэдэ
Мγнөө γшөө нэгэ шγγлбэри хэе, фонетическэ. Ямар γгэ хэхэбди гэжэ таанад тааха ёhотойд: тусхайта юумэнэй нэрэ, Уланхаан нютагhаа 3 модо урда зγгтэ байдаг тосхон. (Ягдаг)
Ягдаг тосхон эгээ тγрγγн манай нютагай центр байhан, тэндэ соёлой байшан, hургуули, хγγгэдэй яслитнай тэндэ байдаг байгаа. Ехэ олон мэдээжэ хγнγγд тэндэhээ гараhан.

Ягдаг –уг гарбалаараа ямар γгэб? Зγб, хамнаган γгэ,нарhан гэhэн удхатай, тэрэ газарые тойроод, ехэ олон нарhад ургадаг байгаа.

Самбарта хэн шγγлбэри хэхэб?

Ехэ бэрхэнγγд байнад, элдэб шγγлбэринγγдые зγбөөр хэнэд.

Мγнөө III группын ажал дахин харая. Группа бγхэндэ иимэ даабари: манай Уланхаан нютагнай ехэшье бэшэ, оройдоо ____ айлhаа бγридэнэ. Харин аяар 3 эдеэ хоолой магазинуудтайбди. Бидэ алинданьшье орожо наймаа хадэгбди. Харин ондоо тээhээ ерэhэн айлшаднай сγлөөгγй, ганса нэгэ магазинда орожо, наймаа хэхэ ёhотой. Тиимэhээ таанад али нэгэ магазин абажа, реклама хэхэ ёhотойд. Карточка доро магазинай нэрэ бэшэгдэнхэй, татажа абагты. Ямар магазиндань айлшаднай орохо гээшэб?
- Хэды юумэнэй нэрэ хэрэглээбта?

Нэгэ группын нэгэ мэдγγлэл самбарта бэшγγлээд, синтаксическа шγγлбэри хэхэ. 

 - Юумэнэй нэрын синтаксическа γγргэнь ямар бэ?

Мэдγγлэл соо ямар гэшγγн болоноб? (ехэнхидээ нэрлγγлэгшэ ба нэмэлтэ)

V. Грамматическа наадан

Мγнөө бидэ элдэб наада наадая.

1. Хэн тγргэн бэ?

Гараа γргөөд хэлэхэ: тγргэн саг соо нютагайнгаа тусхайта нэрэнγγдые hанаха.

Мγнөө танда хуудаhануудые хубаахамни. Энэ хуудаhан  дээрэ манай Уланхаан нютагаймнай топонимика γгтөөтэй. Нютагаймнай нэрэнγγд ямар удхатайб гэжэ гэртээ шэнжэлээрэйгты.

2. «Хэндэ, юундэ хамаатайб?»

Би танда бγмбэгэ γгөөд, ямар нэгэн юумэндэ хабаатай γгэ хэлэхэб. Таанад хэлэгдэhэн γгэ юундэ, хэндэ хабаатайб гэжэ тэрэ юумыень тγргэн нэрлэхэт. Жэшээнь, би дали гэнэб, таанад шубуун гγ, али самолет гэнэт. Ойлгосотой гγ?

Хоолой –

Нюур –

Хоншоор –
Эбэр –

Дэбтэр – 

Хуудаhан –

Парта –

Г.м.

3. Ямар падеж бэ?
Бγмбэгэ γгөөд, юумэнэй нэрэнγγдые хэлэхэб, таанад падежыень хэлэхэт.
 Хэшээлэй тγгэсхэл.

Хэшээл дγγрэхэ тээшээ болобо. Энэ хэшээлдээ юу хээбди? Дγγрэн харюу γгэгты.Ямар шэнэ γгэнγγдые мэдэхэ болообта?

Тоонто нютаг баяншье, hайханшье бэшэ байжа болодог, харин ямаршье hаа, дэлхэй дээрэ эгээ сэнтэй бшуу. Таанад өөрынгөө нютагайнгаа эзэд болоно гээшэд,  тиимэhээ тоонтоёо гамнажа, хγндэлжэ, нютагаараа омогорхожо ябаха ёhотойд.

Хэшээлэймнай эпиграф юун бэлэй? Уншагты. Бидэ нютагаа шэнжэлбэ гγбди?

Хэшээлэймнай урид проблемнэ асуудал табигдагхай байhан, харюусажа шадаха болоо гγбди?
Манай хэлэлгэ ехэнхидээ юумэнэй нэрэнγγдhээ бγридэнэ. Тиимэhээ хэлэ баянтай болохын тула олон γгэ мэдэхэ хэрэгтэй, хэлэлгэеэ хγгжөөхэ манай шухала зорилго болоно. 

Хэшээлээ Чойбонова Баярма өөрынгөө шγлэгөөрөө эхилhэн, мγнөө баhа шγлэгөөрөө дууhахань, «Улгана мγрэмнай»
VI. Хэшээлэй дγнгγγд. Гэрэй даабари.

Гэрэй даабари: найруулга зохёохо.

1 гр. – «Минии нютагайм байгаали»

2 гр. – «Минии нютагайм баялиг»

3 гр. – «Минии нютаг».

Сэгнэлтэ.
Хэшээл дγγрээ, баяртай.

Саг γлөө hаань, падежээр зохилдуулха.
